
				এই পাতাটির মুদ্রণ সংশোধন করা প্রয়োজন। 
૭૯ |
রাজা দুষ্প্রসহ সেই মণি লাভ করিলে তাহার সমস্ত উপসর্গ প্রশমিত হইল এবং তিনি স্বগোচিত ভোগ প্রাপ্ত হইলেন । তখন তিনি বোধিসত্ত্বের সমস্ত সত্ত্বসন্তারণের উপযুক্ত সত্ত্বগুণের প্রশংসা করিয়াছিলেন। ১৬৭ ৷
ইত্যবসরে মরীচি, ভার্গব ও গৌতম প্রভৃতি মুনিগণ রত্নদানে বিখ্যাত সংজ্ঞাপ্রাপ্ত রাজ মণিচূড়ের নিকট সমাগত হইলেন। ১৬৮।
মরীচিমুনির অনুগামিনী পদ্মাবতী দেবী রাজাকে পরিক্ষত অবস্থায় বিলোকন করিয়া ক্ষণকাল মোহবেগবশতঃ ছিন্ন বালল তার ন্যায় ভূমিতে পতিত হইয়াছিলেন । ১৬৯ ৷
তৎপরে নভশ্চর চারণগণকর্তৃক রাজার প্রশংসাবাদ দিগন্তে সঞ্চারিত হইলে রাজপুত্র ও মন্ত্রিগণ সহ সমস্ত প্রজাগণ রাজার নিকট আগমন করিল। ১৭০ ৷
তাহার রক্তাক্তকলেবর ও প্রবলবেদনাক্লিন্ট ভূপতিত রাজা মণিচুড়কে এত ক্লেশেও অক্ষণসত্ত্ব অবলোকন করিয়া সকলেই এই অসম্ভব ঘটনার বিষয় জল্পনা করিতে লাগিল । ১৭১ ৷
( তাহারা বলিয়াছিলেন ) হায় কতকগুলি দুরাত্মা কুঠারিক স্বার্থপ্রণোদিত হইয়া এই দয়ার্দ্র সরল ও সদাচারী মহারাজরূপ ছায়াতরুকে ছেদন করিয়াছে । ১৭২ ৷
আহ ইনি পরের জন্য জীবন ত্যাগ করিয়া কি চমৎকার দশপ্রোপ্ত হইয়াছেন। সহকার বৃক্ষেরই সৌরভযুক্ত দেহ ছিন্ন হয় এবং উহাকৈই উদার বলে। ১৭৩।
লুব্ধ জনের পক্ষে স্বজনও আত্মীয় হয়না এবং কামী ব্যক্তি ধনের অনুরোধ করে না । তদ্রুপ প্রাণিগণের হিতোদ্যত দয়ালু ব্যক্তির নিজ দেহও স্নেহপাত্র হয় না । ১৭৪ ৷
অর্থিগণ যে প্রাণের জন্য সৰ্ব্বপ্রকারে দীনভাব প্রাপ্ত হয়

